
A
chegarse a un texto de
Agustín Fernández Paz
supón unha incursión no

sempre especial mundo dos ca-
tivos. Un mundo de soños e de
medos, de felicidade e de angus-
tias, de inocencia, de inxenuida-
de... e de imaxinación desbor-
dante que leva aos pequenos a
crear universos propios, quizais
ilóxicos á vista dos adultos,
pero moi racionais para
eles.

A fascinación que so-
bre o que nos rodea verten
os nenos é para Fernández
Paz motivo suficiente para
argallar unha historia na
que teñen cabida estraños
comportamentos, nobres
sentimentos, curiosas in-
terpretacións ou sorpren-
dentes reaccións. Dende a
perspectiva dos pequenos
todo é posible e, a miúdo,
a mestura de realidade e
fantasía é para eles unha
operación mental practi-
camente insconsciente.

Unha boa mostra des-
tes comportamentos e ac-
titudes témola en Fantas-
mas no corredor, unha das
últimas entregas do vilalvés
Fernández Paz e que vén a
engrosar a lista de libros
publicados e polos que ten
recibido numerosos pre-
mios.

O cam-
bio de domicilio

de Mariña e a súa fa-
milia a unha casa grande e

antiga crea na rapaza a ilusión
de que no corredor hai fantas-
mas ás que ela denomina °ßtun-
das°®, que se esconden iso si,
nas paredes ao mínimo ruído
ou movemento, pero existir,
existen. Na procura dunha pro-

ba que demostre tal existen-
cia, Mariña argalla todo
tipo de técnicas-trampa
de escasa efectividade e
que provocarán nos pais
unha reacción contraria á
desexada. E como adoita
suceder nestes casos un día
case por descoido sente que
eses seres que só ela percibe
decidiron quedar para sem-
pre escondidos tras as pare-
des.

Unha vez máis atopamos
nesta novela publicada por
Edicións Xerais de Galicia na
colección “Merlín “constantes
da obra agustiniá: a protago-
nista feminina, a familia ideal
ou mesmo a madurez que
amosan os personaxes para
enfrontarse a situacións adver-
sas e todo isto aderezado cun-
ha coidada e sinxela expresión
que basea o seu atractivo nun-
ha intencionada inxenuidade
que sen dúbida captará a aten-
ción dos rapaces que é ao fin e
ao cabo do que se trata.

FERNÁNDEZ PAZ, Agustín,
Fantasmas no corredor, Ed.
Xerais,Vigo, 2006, 60 páxinas

FARO DA CULTURA Xoves, 23 de marzo de 2006 VIIFARO DE VIGO

I N FA N T I L / X U V E N I L

N
a meirande parte dos
contos protagonizados
por reis e príncipes bos

estes adoitaban ser ante todo ou-
sados e valientes e non son moi
frecuentes as aparicións de prín-
cipes covardes interesados no sa-
ber e na cultura. Mais, aínda que
estes personaxes medoñentos,
que só conseguen superar situa-
cións de perigo dunha maneira
involuntaria, son poucos, hainos,
e non só na literatura galega se-
nón tamén noutras mesmo tan
remotas coma a etíope. Isto
amósao o conto que Luisa Mo-
randeira acaba de publicar
en OQO Editora, acom-
pañado das ilustracións de
Renata Gallio, e que está
protagonizado por un
príncipe coas devanditas
características. Non se trata
dun texto orixinal senón
que está baseado nun con-
to popular etíope que ma-
lia as diferenzas culturais e
a distancia no espazo non
ten apenas dificultades que
fagan icomprensible o texto
para os lectores e lectoras
galegas. Tanto o tema, coma
o xeito de desenvolvelo ou
os personaxes que o prota-
gonizan non distan moito
dos que caracterizan aos no-
sos contos de tradición oral.

O protagonista de Valen-
tino é un desastre coma prínci-
pe, gústanlle a astronomía e a lec-
tura pero non quere saber nada

da caza ou da guerra. E é fuxindo
dunha cacería como namorará
dunha rapaza, filla dun rei doutro
reino, que percibe dende o pri-
meiro intre esa falta de valor que
non impedirá que ela tamén na-

more del. Neste namoramento e
para conseguir a man da amada,
o príncipe deberá probar a súa va-
lentía. Algo que só conseguirá de
xeito fortuíto e grazas a un supos-
to berro de guerra froito do seu
medo que dicía ¡Aiaiaiai!

Da lectura deste contiño ex-
tráese unha sentenza moralizan-
te ou unha aprendizaxe que po-
dería levar aos que len a pensar
que non se debe arriscar a vida
innecesariamente e tamén, e se
cadra moi interesante no día a
día dos rapaces e rapazas de entre

8 e 12 anos, que se debe
respectar a maneira de ca-
da persoa e non impoñer
criterios marcados dun
xeito tan arbitrario coma o
do pai de Valentino.

Ao tempo que se trata
dun texto moi axeitado se
se teñen en conta os conti-
dos transversais da educa-
ción primaria, a simpatía de
Valentino, as situacións ab-
surdas e humorísticas que
provocan a súa falta de va-
lentía e a sensibilidade que
agroma do protagonista fan
que o texto se convirta ta-
mén nun instrumento lúdi-
co capaz de facer pasar un
bo cacho a quen le.

MORANDEIRA, Luísa e
GALLIO, Renata,Valentino,

OQO Editora. Pontevedra
2006. 60 páxinas.

Paula Fernández

Con coidada
expresión

María Navarro

Xosé Luis Parente
Santiago Prol

Grupo Academia Postal Editores. 193 páxinas

Xosé Luis Parente exer-
ceu como funcionario e avo-
gado na vila de Maceda. Foi
un activo militante da co-
rrente conservadora do Par-
tido Galeguista, un colum-
nista político-ideolóxico na
prensa ourensá e un
poeta bilingüe que
intensificou a súa
creatividade en gale-
go coa chegada da II
República. Pasou á
historia da nosa lite-
ratura como un dis-
creto autor que Car-
ballo Calero incluíu

na Xeración do Seminario e
que, no Diccionario da Lite-
ratura Galega (1995), ubican
na etapa de anovamento de
preguerra. Mesmamente
Álvaro das Casas inseríuno
na corrente do Vangardismo.

Faleceu en Ourense
en 1948. O presente
volume, en coidada
edición, quere recu-
perar, no Ano da
Memoria, a súa bio-
grafía, ao tempo que
rescata toda a súa
obra poética en gale-
go e en castelán.

ANDEL DE NOVIDADES
M. Blanco Rivas

Xogos cooperativos
Xesús R. Jares

Edicións Xerais. 275 páxinas

Malia posuíren unha fi-
nalidade educativa en si mes-
mos, os xogos non son neu-
trais. A través deles podemos
aprender uns valores
determinados, de aí
a importancia de se-
leccionalos. Os pre-
sentados neste volu-
me teñen unha ca-
racterística especial:
aínda que habitual-
mente nos xogos
competitividade é o

elemento que mantén a ten-
sión, neste caso enfatízanse
as estratexias cooperativas
para a súa execución, de tal

xeito que non hai
gañadores nin per-
dedores e todos par-
ticipan por igual. O
libro pode ser utili-
zado en grupos de
diferentes tipoloxías:
asociacións de pais e
nais, asociacións ve-
ciñais, empresas, etc.

Estudos de Comunicación
Consello da Cultura Galega. 287 páxinas

Este número da revista
Estudos de Comunicación re-
colle, en primeiro lugar, un
monográfico onde oito for-
madores de comuni-
cación audiovisual
de Galicia achegan a
súa visión e os seus
proxectos académi-
cos. Ao pé deles, e di-
rectamente relacio-
nados, o volume
presenta tres artigos:
sobre as primeiras

pegadas das comisións fílmi-
cas en Galicia, un informe do
réxime xurídico da televisión
galega e o papel de Internet

ao servizo da pro-
moción e da difusión
exterior do audiovi-
sual galego. Unha se-
gunda parte da revis-
ta aborda diversos te-
mas relacionados co
mercado da prensa
diaria, da fotografía e
da radio en Galicia

Versos de ausencia
Xosé M. López Ardeiro

Edicións Espiral Maior. 80 páxinas

Unha vez máis a Palabra
eríxese como redentora, co-
mo salvadora fronte
ao imperio da perda
e da desposesión,
fronte á distancia e á
nostalxia do pasado
perdido, dos avós,
dos pais, dos seres e
das cousas amadas
que se converteron
nunha simple foto-

grafía sepia na lembranza,
unha alquimia que devolve,

nese anaco impreso,
un anaquiño da per-
soa que nel figura. A
voz de Ardeiro xa
non é só confesio-
nal, acada o degrau
de testemuña, obri-
gándonos a que nos
sintamos identifica-
dos con ela.


